
ABSTRAK

Fakulti Tari Akademi Seni Budaya dan Warisan Kebangsaan
(ASWARA) mula menawarkan program Ijazah Sarjana Muda Tari
dengan Kepujian pada tahun 2008 dengan dua pengkhususan iaitu
Persembahan dan Koreografi. Selama lebih 10 tahun program
ini ditawarkan, bilangan pelajar yang mengambil pengkhususan
Koreografi telah menunjukkan penurunan dari tahun ke tahun.
Hal ini disebabkan faktor kurangnya pengalaman dan ilmu
dalam koreografi dalam kalangan calon pelajar yang berminat,
jumlah kemasukan pelajar diploma semakin berkurangan yang
mempengaruhi jumlah pelajar yang menyambung pengajian di
peringkat ijazah di ASWARA dan jumlah minimum suatu cohort
bagi suatu program adalah seramai lima hingga sepuluh orang
pelajar. Objektif kajian ini adalah untuk meneroka dengan kritis
fenomena yang menyumbang kepada faktor penurunan dan
cadangan penambahbaikan kepada pengurangan jumlah pelajar yang
mengambil Program Koreografi. Kajian akan dijalankan dengan
kaedah kualitatif dan kuantitatif dengan pengedaran borang kaji
selidik, kajian lapangan yang melibatkan pemerhatian dan temu bual.
Program ini tidak wajar dijumudkan kerana ia memberi banyak impak
yang positif kepada potensi pelajar yang ingin menceburi bidang
koreografi dari segi ilmu, pengalaman dan proses pembelajaran
koreografi secara akademik, praktis dan juga teori. Sebanyak
tujuh cadangan dinyatakan bagi mengatasi masalah penurunan
pengambilan pelajar pengkhususan Koreografi ini.

Kata kunci: Pengkhususan Koreografi, Pengambilan Pelajar, Ijazah
Sarjana Muda, ASWARA

Pengenalan

Akademi Seni Kebangsaan (ASK) yang ditubuhkan pada
tahun 1994 di bawah Kementerian Kebudayaan, Kesenian
dan Pelancongan Malaysia kini dikenali sebagai Akademi Seni
Budaya dan Warisan Kebangsaan (ASWARA) berkuatkuasa
pada 1 Ogos 2006 melalui Akta Akademi Seni Budaya
dan Warisan Kebangsaan 2006 (Akta 653).) ASWARA
merupakan satu-satunya institusi pengajian tinggi dalam
bidang persembahan sebagai salah sebuah agensi Kementerian
Pelancongan, Seni dan Budaya. ASWARA menyediakan ruang
pembelajaran, penyelidikan dan penerbitan akademik serta
khidmat nasthat profesional dalam bidang seni budaya dan
warisan yang bertujuan menghasilkan seniman yang mahir
dan karyawan yang berwibawa dalam bidangnya disamping
memantapkan kesinambungan warisan seni negara. Pada
prinsipnya ASWARA menumpukan kepada pendidikan seni
bagi melahirkan penggiat seni yang berilmu dan profesional bagi
mengisi industri seni negara.

Pada 1994, program Diploma Seni Tari di bawah ASK
merupakan sebuah program tempoh empat tahun pengajian.
Pada masa itu, ia merupakan satu-satunya program pengajian
diploma dalam seni tari di Malaysia dan tiada pesaing dari
institusi pengajian tinggi tempatan yang lain. Kewujudan
program ini adalah sebuah peluang yang bagus kepada mereka
yang ingin menggilap bakat serta potensi dalam bidang seni
tarl. Sekitar 1998 dan 1999, program diploma di ASK ditukar
menjadi program pengajian tiga tahun. Pelajar program diploma
akan dinilai dalam Penilaian Tahun Akhir (PeTA). PeTA
merupakan capstone project yang menjadi penanda aras kepada
hasil pembelajaran selama tiga tahun. Segala isi kandungan
pembelajaran yang diperolehi pelajar selama tempoh pengajian

1 Akademi Seni Kebangsaan (ASK) yang ditubuhkan pada 1994 di bawah
Kementerian Kebudayaan, Kesenian dan Pelancongan Malaysia kini dikenali sebagai
Akademi Seni Budaya dan Warisan Kebangsaan (ASWARA) berkuatkuasa pada 1
Ogos 2006 melalui Akta Akademi Seni Budaya dan Warisan Kebangsaan 2006 (Akta
653) ASWARA. (2021). Latar belakang. http://www.aswara.edu.my/webportal/ms/
latar belakang/

boleh dilithat melalui persembahan para pelajar dengan
bimbingan para pensyarah.

Pada awalnya, PeTA Diploma Seni Tari memerlukan
semua pelajar untuk menghasilkan koreografi. Namun,
penilaian ini tidak relevan kepada kurikulum kerana pengisian
program Diploma Seni Tari tidak mempunyai kursus-
kursus yang membantu pelajar dalam koreografi. Justeru,
Joseph Gonzales selaku Dekan Fakulti Tari (1999) melakukan
penambahbaikan pada PeTA dengan membahagikannya
kepada dua bahagian. Dalam bahagian pertama pelajar akan
dinilai sebagai penari dalam item-item tarian tradisional.
Manakala dalam bahagian kedua pelajar boleh memilih sama
ada untuk dinilai sebagai penari dalam tari kontemporari
atau dinilai sebagai koreografer. Jika pelajar memilih untuk
dinilai sebagai koreografer, mereka boleh memilih untuk
menghasilkan koreografi tarian tradisional ataupun tari
kontemporari. Kumpulan pelajar pertama yang melaksanakan
PeTA wuntuk tiga tahun pengajian adalah pada 2003.

Kini, PeTA program Diploma Seni Tari masih dinilai dalam
dua bahagian—bahagian pertama pelajar akan dinilai dalam
tujuh jenis tarian tradisional, manakala bahagian kedua pelajar
akan menari untuk dua koreografi pensyarah, satu koreografi
tema bebas dan satu lagi koreografi tema tradisi. Pelajar tiada
pilihan untuk dinilai dalam koreografi seperti format penilaian
pada tahun 2003. Oleh itu, kedua-dua program, Ijazah Sarjana
Muda Tari dengan Kepujian (Persembahan) dan Ijazah
Sarjana Muda Tari dengan Kepujian (Koreografi) yang direka
merupakan lanjutan kepada kurikulum Diploma Seni Tari. Idea
penubuhan kedua-dua program ini bersama Diploma Seni Tari
adalah seperti scaffolding (Gonzales, temu bual, 12 September
2022). Pelajar-pelajar diploma yang mempunyal minat dan
potensi dalam koreografi boleh meneruskan pembelajaran
mereka pada peringkat seterusnya iaitu dalam Program

Koreografi di Ijazah Sarjana Muda Tari di ASWARA.

Program Koreografi adalah perlu bagi memenuhi keperluan
industri di Malaysia. Industri tari memerlukan barisan
koreografer mempersembahkan karya-karya yang memberi
impak kepada masyarakat dari segi pemikiran, ekonomi, sosial
dan politik. Malaysia mempunyai koreografer-koreografer yang
berbakat dan menempa nama mereka di dalam dan luar negara.
Antaranya 1alah Joseph Gonzales, Suhaimi Magi, Marion D’
Cruz, Wong Kit Yaw, Choo Tee Kuang, Aida Redza, A. Aris
A. Kadir, Shafirul Suhaimi, Steve Goh, Suhaili Micheline,
Umesh Shetty, Leng Poh Gee, Anthony Meh, Vincent Tan
dan ramai lagi. Namun, Malaysia melalui sistem pendidikan
dan industri perlu lebih aktif menggandakan usaha supaya
melahirkan koreografer-koreografer pelapis yang setara dengan
koreografer ternama dunia seperti Eko Supriyanto” (Indonesia),
Pichet Klunchun® (Thailand), Akram Khan* (England), Pina
Bausch’ (German), Ohad Naharin® (Israel) dan ramai lagi.

Kesemua koreografer ini telah mencatat nama dalam
sejarah tari dunia sekali gus menaikkan nama negara masing-
masing melalui karya-karya mereka. Lihat bagaimana para atlet
dalam sukan menaikkan nama negara di mata dunia, begitu

2 Koreografer berasal dari Indonesia. Mempunyai latar belakang tari klasik Jawa
dan Pencak Silat. Beliau mempunyai Ijazah Sarjana Seni Halus dalam Tari dan
Koreografi dan Ijazah Kedoktoran dalam Pengajian Persembahan. Juga merupakan
pengarah artistik EkosDance Company dan Solo Dance Studio di Surakarta,
Indonesia.

3 Merupakan penari dan koreografer tari kontemporari dari Thailand. Beliau
mempelajari Khon sejak berumur 16 tahun. Beliau terkenal kerana banyak
menghasilkan karya bertemakan tradisi serta kolaborasi dengan koreografer dari luar
negara seperti Jerome Bel.

4 Koreografer berbangsa Bangladesh yang berasal dari England. Beliau mempelajari
tari klasik Khatak sejak kecil dan menyambung pengajian dalam tari di De Montfort
University dan Northern School of Contemporary Dance. Beliau menubuhkan Akram
Khan Company pada 2000 dan mempersembahkan karya di seluruh dunia termasuk
Sadler’s Wells Theatre.

5 Koreografer dari German dan antara koreografer yang menghasilkan koreografi
berbentuk Tnanztheatre. Beliau menubuhkan Tanztheatre Wuppertal Pina Bausch
yang telah mengadakan persembahan di serata dunia.

6 Penari dan koreografer dari Israel. Beliau mengasaskan teknik Gaga dan
merupakan pengarah artistik Batsheva Dance Company schingga tahun 2018.

juga besarnya peranan koreografer dalam hal ini. Oleh itu,
bakat-bakat anak muda perlu digilap dengan sistem akademik
dan pendedahan yang bertaraf tinggi dalam suatu program
pengajian. “Jika kamu tanya saya adakah program ini
perlu, jawapan saya absolutely yes.” (Gonzales, temu bual, 12

September 2022).

Pada tahun 2010, sebanyak 17 program Ijazah Sarjana
Muda telah mendapat akreditasi penuh oleh Malaysian
Qualification Agency’ (MQA) di ASWARA. Fakulti Tari telah
menawarkan tiga program iaitu Diploma Seni Tari, Ijazah
Sarjana Muda Tari dengan Kepujian (Persembahan) dan
[jazah Sarjana Muda Tari dengan Kepujian (Koreografi)
dari 2010 sehingga kini. Selama lebih 10 tahun program
ini ditawarkan, bilangan pelajar yang mengambil Program
Koreografi adalah kurang jika dibandingkan dengan
Program Persembahan (Graf 1). Situasi ini berlaku berikutan
keperluan dalam jumlah pengambilan pelajar di ASWARA
yang menuntut minimum seramai lima hingga sepuluh
orang pelajar dalam sesebuah program. Justeru, tujuan kajian
ini adalah untuk meneroka dengan kritis fenomena yang
menyumbang kepada pengurangan jumlah pelajar yang
mengambil Program Koreografi dalam pengajian mereka.

B Persembahan [l Koreografi
20

2010 2011 2012 2013 2014 2015 2016 2017 2018 2019 2020 2021
Tahun

Graf 1: Bilangan alumni Program Persembahan dan Program Koreografi Ijazah
sarjana Muda Tari di ASWARA mengikut tahun.

7 Agensi kelayakan Malaysia yang memberi kelulusan bagi penawaran suatu
program pengajian di institusi pengajian tinggi di Malaysia melalui pengakuan
akreditasi.

Tinjauan Literatur

ey Kajian lepas yang

IDENTITY now future dilakukan oleh Alter (1997)
dancer 79% 399, menunj.ukkan baha\./va
dance student 84% 12% seramai 36 orang pelajar
choreographer 44% 38% (38 peratus) menyatakan
teacher 37% 43% bahawa mereka ingin
menjadi koreografer pada

Table 10. Identity now and masa  hadapan kerana

in the future as indicated merasakan  choroegraphing

was their calling seperti yang

on the information sheet. ditunjukkan pada Rajah
TR T T T SRS T T S EET M LR TR 1. Dalam analisis jadual

Rajah 1: Why Dance Students Pursue Dance: Studies of sﬂang) 78 peratus (4—8

Dance Students from 1953-1993. (Sumber: Alter, 1997). daripada 57) pelaj ar yang
mempunyai pengalaman prakolej dalam koreografi mempunyai
sikap positif terhadap aktiviti ini dalam kelas koreografi mereka,
dan 29 daripada 48 pelajar ini, sebanyak 60 peratus bercita-
cita untuk menjadikan koreografer sebagai karier pada masa
hadapan. Daripada jumlah 36 pelajar yang ingin menjadi
koreografer pada masa hadapan, 80 peratus daripadanya sudah
mempunyai pengalaman prakolej dalam koreografi.

Fokus kajian lepas ini adalah untuk mengenal pasti faktor-
faktor yang mendorong pelajar lepasan Sijil Pelajaran Malaysia
(SPM) memilih program pengajian Diploma Kejuruteraan
Awam. Dapatan kajian menunjukkan bahawa minat yang
mendalam mendorong pelajar memilih program pengajian
tersebut. Minat yang mendalam dalam bidang Kejuruteraan
Awam adalah faktor utama yang mendorong para pelajar
memilih untuk meneruskan pelajaran dalam bidang tersebut
dengan skor min tertinggi (3.407—pelajar lelaki, 3.36—pelajar
perempuan) seperti yang ditunjukkan di dalam Jadual 1.
Najib (2002) menyatakan minat boleh wujud berdasarkan
pengetahuan, pengalaman dan pendedahan yang diterima oleh
pelajar semasa dalam proses pembelajaran dan juga melalui
persekitaran yang wujud di sekeliling mereka.

Faktor pendorong Min Sisihan Piawai
gg;r;;}lin:: program |y elaki Perempuan Lelaki Perempuan
Minat terhadap bidang

kejuruteraan 3.407 3.386 0.641 0.715
Pengaruh rakan-rakan 2.591 2.594 0.721 0.698
Pengaruh ibu bapa dan

ahli keluarga yang lain 2.761 2.787 0.771 0.760
Jaminan kerjaya dan

gaji yang lumayan 3.195 3.245 0.610 0.614

Jadual 1: Faktor-Faktor Yang Mendorong Pelajar Lepasan Sijil Pelajaran Malaysia
(SPM) Memilih Program Pengajian Diploma Kejuruteraan Awam. (Sumber: Noraida
Mohd Saim et al., 2021).

Daripada dapatan kajian, ia juga menunjukkan pelajar-
pelajar tersebut telah meminati bidang Kejuruteraan Awam
sedari awal peringkat sekolah menengah lagi dengan 55.68
peratus pelajar bersetuju dengan kenyataan ini. Dengan
melihat kedua-dua kajian lepas ini, kebanyakan calon yang
berminat menyambung pengajian mereka dalam Program
Koreografi di ASWARA mempunyai kurang pengalaman dalam
menghasilkan koreografi. Ini menunjukkan faktor pendedahan
awal serta pengalaman dalam bidang koreografi amat penting
bagi menanam minat serta keyakinan kepada seseorang pelajar
itu untuk mempelajari bidang koreografi di institusi pengajian
tinggi, seperti mana yang ditunjukkan dalam dapatan kajian
lepas oleh Alter (1997) serta Noraida et al. (2021).

Merujuk kepada hasil kajian-kajian terdahulu, faktor
kewangan bukanlah faktor utama dan bersifat dominan yang
mempengaruhi keputusan pemilihan pelajar terhadap pemilihan
sesebuah program dalam institusi pengajian tinggi. Sebuah
kajian mengenai faktor pemilihan Diploma Kejuruteraan
Mekanikal oleh pelajar sekolah menengah telah ditulis dalam
artikel “Faktor Pemilihan Politeknik Dan Diploma Kejuruteraan
Mekanikal (DKM) dalam Kalangan Pelajar Politeknik Tuanku
Syed Sirajuddin (PTSS),” dalam Journal of Technical and Vocational
Education (2018). Hasil kajian mendapati bahawa promosi
kepada bakal pelajar institusi pengajian tinggi sangat penting
menerusl media massa (Ahmad Zawawi Zulkifli, Fariza Ishak
& Nazera Dan, 2018). Yusof et al. (2008) di dalam kajian yang

dijalankan menunjukkan responden menjangkakan kualiti di
dalam pendidikan bukannya kuantiti. Takrifan kualiti di dalam
pendidikan adalah berdasarkan kepada reputasi akademik
institusi pengajian tinggi dan kualiti fakulti dan pensyarah,
seiring dengan dapatan kajian Osman M. Zain (2013). Jumlah
pelajar yang di Fakulti Tari menunjukkan penurunan bagi
Program Koreografi. Aktiviti promosi serta penambahbaikan
kurikulum bagi program ini mesti dilaksanakan seperti mana
yang disarankan dalam kajian lepas ini.

. W Saen
: . B B Bk
™
-
.
Rajah 3: Megeri Asal Bajah 4: Aliran Pengajion Semasa di

Sckolah Menengah

Pl 1 e
& Parae 7 T
» Parany #
L I ™
» e
. .
® foan -
L Lo [
Rugah 5: Pilihan DEM semasa mengisi Rajah 6: Sumber maklumai diperolchi
LIPLT e ] i Berkaitan peneatian di Politeknik.

Rajah 2: Analisis Faktor Pemilihan Diploma Kejuruteraan Mekanikal oleh Pelajar
Sekolah Menengah. (Sumber: Ahmad Zawawi Zulkifli, Fariza Ishak & Nazera Dan,
2018).

Metodologi

Kaedah kajian yang digunakan oleh pengkaji adalah berbentuk
kajian tinjauan. Kajian ini menggunakan analisis data daripada
kaji selidik, disampaikan melalui keputusan statistik dan
kemudiannya dianalisis bagi menjawab persoalan kajian ini.
Kaedah temu bual juga akan digunakan bagi mendapatkan
pandangan informan mengenai permasalahan kajian. Pengkaji
memilih kajian berbentuk kualitatif dan kuantitatif kerana
bersesuaian dengan dapatan analisis yang ingin mengukur
tahap pembolehubah-pembolehubah. Instrumen kajian yang
akan digunakan ialah kaji selidik, temu bual dan pemerhatian

turut serta. Borang kaji selidik telah diedarkan dan dijawab
oleh 83 orang responden. 70 responden terdiri daripada
pelajar Fakulti Tart ASWARA sesi akademik 2021/2022 dan
13 orang responden adalah alumni Ijazah Sarjana Muda Tari
dengan Kepujian (Koreografi) dari tahun 2010 sehingga 2021.
Temu bual diadakan bersama dua informan iaitu Joseph
Gonzales dan Marion D’ Cruz. Kedua-dua orang informan ini
merupakan pensyarah kursus koreografi serta antara pensyarah
pengasas semasa Program Koreografi mendapat akreditasi
penuh pada tahun 2010. Joseph Gonzales merupakan Dekan
Fakulti Tari 1999 sehingga 2015 serta panel Standard Program
Seni Persembahan (MQA) manakala Marion D’ Cruz pula
merupakan pensyarah, koreografer dan penggiat seni yang
berpengalaman lebih 20 tahun dalam bidang koreografi.

Faktor Penurunan Jumlah Pengambilan Pelajar
Ijazah Sarjana Muda Tari dengan Kepujian
(Koreografi)

Kebanyakan pelajar [jazah Sarjana Muda Tari adalah daripada
graduan Diploma Seni Tari, pelajar Asasi Seni Kreatif
atau calon daripada institusi pengajian tinggi lain. Jumlah
pengambilan pelajar di peringkat Diploma Seni Tari semakin
menurun kerana faktor kewangan dan ini mempengaruhi
jumlah pelajar [jazah dalam pengkhususan Koreografi. Pelajar
ASWARA tidak boleh memohon pinjaman Perbadanan
Tabung Pendidikan Tinggi Nasional Malaysia (PTPTN)
sepertl institusi pengajian tinggi awam yang lain. Daripada
kebanyakan calon yang ditemu bual semasa proses ujibakat
dan temu duga, mereka akan bertanya tentang asrama dan
pinjaman PTPTN. Kebanyakan ibu bapa terutamanya bagi
yang tidak berkemampuan akan berasa lega apabila anak
mereka mempunyai pinjaman PTPTN. Ramai pelajar-pelajar
dari Sabah dan Sarawak menyambung pengajian mereka di
Fakulti Muzik dan Seni Persembahan, Universiti Pendidikan
Sultan Idris (UPSI) bagi pengajian diploma dan menyambung
pengajian mereka ke peringkat ljazah Sarjana Muda di UPSI

ataupun Fakulti Seni Kreatif, Universiti Malaya (UM). Justeru,
PTPTN adalah salah satu faktor utama yang menyumbang
kepada kerugian besar kepada jumlah pengambilan pelajar
di ASWARA. Christine (2009) mendapati bahawa faktor
kewangan merupakan isu yang paling banyak diutarakan dalam
kebanyakan kajian berkenaan pemilihan kole;.

Kebanyakan pelajar yang masuk ke program Diploma
Seni Tari di ASWARA tidak mengetahui untuk menyambung
pengajian dalam bidang apa dan keliru dengan matlamat
kerjaya mereka. Malah, ada yang memilih bidang tari kerana
tidak mempunyai pilihan lain. Namun, terdapat juga sesetengah
pelajar yang mempunyai latar belakang tari dan mendapat
sokongan daripada ibu bapa untuk menyambung pengajian
dalam bidang ini. Pelajar-pelajar dari program diploma inilah
yang akan menyambung pengajian dalam peringkat Ijazah
Sarjana Muda Tari di ASWARA. Situasi inilah yang memberi
kesan kepada jumlah pengambilan pelajar pengkhususan
Koreografi di Fakulti Tari. Setakat ini semua alumni Program
Koreografi adalah dari program diploma Fakulti Tari,
ASWARA. Cuma Goh Jou Zhi sahaja alumni dari Lasalle
College of the Arts, Singapura yang mengambil Program
Koreografi dan penilaian tahun akhir beliau berbentuk dalam
talian kerana pandemik Covid-19. “It s about the learning, how
much do you know about 1t, dan keinginan seseorang itu dalam
koreografi.” (D’ Cruz, temu bual, 2022).

Bidang koreografi sendiri adalah lebih kecil daripada
persembahan. Hal ini berkaitan dengan sistem kerjaya seseorang
koreografer dan juga penari yang berbeza seperti mana yang
dinyatakan dalam Jadual 3 dan 4. Bagi kerjaya pula, pelajar
serta ibu bapa mempunyai pemikiran bahawa peluang kerjaya
sebagai penari lebih banyak berbanding koreografer kerana
mereka kurang mendapat pendedahan mengenai sistem kerjaya
kedua-dua jawatan ini. Mereka melihat jumlah pekerjaan
sebagai penari adalah lebih banyak dalam organisasi-organisasi
kerajaan seperti di Istana Budaya, Jabatan Kebudayaan dan
Kesenian Negara, Lembaga Kebudayaan Sabah, Kampung

Budaya Sarawak dan lain-lain. Justeru, faktor ini mempengaruhi
pemilihan pengkhususan persembahan ataupun koreogratfi.

Kebanyakan pelajar yang menyambung ke peringkat
jjazah di Fakulti Tart ASWARA hanya berusia lebih kurang 20
hingga 22 tahun saja. Mereka mempunyai latar belakang yang
minimum dalam bidang koreografi. Para pelajar ini mungkin
telah mempelajari dan menari beberapa jenis tarian, tetapi
belum pernah menghasilkan koreografi. “Saya sudah mencipta
tarian sejak umur 14 hingga 15 tahun. Saya tidak tahu itu
adalah koreografi. Tetapi, apabila saya masuk universiti, saya
sudah ada matlamat untuk menjadi penari dan koreografer.”
(D> Cruz, temu bual, 2022). Kebanyakan pelajar mungkin
mempunyai sedikit informasi tentang apa itu koreografi, tetapi
tidak tahu bagaimana membuat koreografi. Terutamanya
apabila mereka tidak mempunyai sebarang panduan atau fools
yang biasa digunakan oleh koreografer semasa menghasilkan
karya. Pelajar berumur 17 tahun tahu perkataan koreografi,
tetapi mereka tidak tahu secara mendalam. (D’ Cruz, temu
bual, 2022). Justeru, faktor kurang pengalaman dan kematangan
dalam bidang koreografi menjadi salah satu faktor tidak
ramai pelajar yang menyambung pengajian dalam Program
Koreografi.

Pada tahun 2018, semua calon yang ingin menyambung
pengajian dalam Ijazah Sarjana Muda di ASWARA mesti
memilih pengkhususan semasa mereka mendaftar. ASWARA
diarahkan untuk menetapkan jumlah minimum lima sehingga
sepuluh orang pelajar di dalam suatu program pengajian. Ketika
pelajar hendak membuat keputusan sama ada memilih program
persembahan atau koreografi, calon mungkin tidak pasti jika
Program Koreografi boleh melatih dan menyediakan mereka
untuk penilaian tahun akhir dalam koreografi. Apabila jumlah
pelajar yang akan mengambil Program Koreografi kurang
daripada lima orang, akhirnya kesemua pelajar cohort itu akan
mengambil Program Persembahan. Situasi ini membuatkan
fakulti terpaksa menutup penawaran Program Koreografi bagi
pengambilan pelajar baharu.

ASWARA adalah satu-satunya institusi pengajian tinggi
yang menawarkan Program Koreografi di Malaysia. Ini
membuatkan orang ramai melihat bahawa ia adalah program
yang kurang popular. “Contohnya, dalam kehidupan seharian
anak-anak pasti akan memilih patung Barbie daripada patung-
patung daripada jenama yang tidak dikenali. Ini dipengaruhi
oleh faktor-faktor yang membuatkan suatu jenama atau program
akademik itu popular.” (D’ Cruz, temu bual, 2022). Bidang
koreografi di Malaysia seolah-olah suatu bidang yang tidak
diberikan tumpuan. Setiap tahun terdapat banyak bengkel tari
sama ada tradisional ataupun moden yang dianjurkan organisasi
kerajaan ataupun swasta. Namun, bengkel bagi meningkatkan
pengetahuan, kemahiran dan pertukaran idea dalam koreografi
sangat kurang. Daripada bengkel-bengkel sebeginilah yang
menyuntik minat kepada anak-anak muda untuk menyambung
pengajian dan menjadikan koreografi sebagai sasaran kerjaya
mereka.

Cadangan Bagi Meningkatkan Jumlah
Pengambilan Pelajar Ijazah Sarjana Muda Tari
(Koreografi)

1. Jika anda menyambung pengajian ke peringkat lebih tinggi di ASWARA, anda akan memilih

pengkhususan:
70 responses

@ Persembahan
@ Koreografi

Carta 1: Peratus pelajar yang memilih pengkhususan Persembahan atau
pengkhususan Koreografi.

5. Adakah anda setuju jika Program Koreografi ditutup dari penawaran program ljazah Sarjana
Muda Tari di ASWARA?

70 responses

®va
@ Tidak

Carta 2: Pendapat pelajar adakah mereka bersetuju jika Program Koreografi ditutup
dari penawaran program Ijazah Sarjana Muda Tari di ASWARA.

Lebihkan pendedahan dengan bengkel bengkel yang mencabar minda dan
potensi seorang pelajar agar mereka bertambah minat untuk berkarya.

Pada pendapat saya, semasa tahap pembelajaran peringkat diploma lagi.
Pihak ASWARA hendaklah mengetengahkan lagi pembelajaran tentang
koreografi. Oleh itu, semasa pelajar naik ke pembelajaran peringkat ijazah
pelajar dapat memilih bidang koreografi.

Membuat suatu tempoh percubaan selama satu semester untuk Program
Koreografi agar pelajar dapat pengalaman dalam program tersebut.

Membuat bengkel dengan memanggil para graduan yang telah berjaya
menamatkan pengajian dalam bidang tersebut supaya dapat menyakinkan

lagi para pelajar baharu untuk menyambung bidang tersebut.

Jadual 1: Cadangan Pelajar Fakulti Tari berkenaan penambahbaikan Program
Koreografi l[jazah Sarjana Muda Tari di ASWARA.

Membuat bengkel tarian, menjemput pelajar-pelajar dari universiti lain
untuk kongsi bakat mereka bersama. Multimedia juga amat popular
pada zaman ini, jadi ia boleh dijadikan sebuah medium dalam membuat
sesebuah karya. Membuat penambahbaikan dalam silibus pelajaran yang
mungkin ada sesetengah pelajar tidak faham atau tidak dapat memberikan
cabaran yang lebih kepada diri mereka. Memberi peluang kepada mereka
untuk buat persembahan di luar negara, memperbanyakkan persembahan
di dalam negara serta mengadakan satu sesit antara guru dan pelajar menari
bersama dan bincangkan karya tersebut setelah tamat sesi tersebut.

bersambung

sambungan

Penambahbaikan di dalam program ini adalah, cadangan saya adalah,
Fakulti Tari mungkin boleh melakukan satu atau dua kelas bagi program ini
bersama dengan pelajar kelas tahun lain. Ini dapat membantu koreografer
untuk mendapat mengolah pergerakan badan daripada pelajar-pelajar
lain. Ini akan membolehkan koreografer untuk mendapat ilmu-ilmu dan
cara yang baru semasa kelas tersebut. Kerjasama antara dua kelas dapat
memberikan impak yang lebih kerana sebagai koreografer, koreografi itu
memerlukan kuantiti dan kebolehan penari daripada sudut berbeza.

Langkah-langkah yang boleh di penambahbaikan adalah dari segi subjek
tari multimedia yang kini bukan hanya sekadar menari di hadapan layar
putih tetapi boleh dilakukan dalam pelbagai cara. Contohnya dance film,
penggunaan foto dan banyak lagi. Selain itu juga, pihak fakulti boleh
menjemput koreografer dari dalam atau luar negara sebagai tetamu khas
untuk mengadakan bengkel bagi memberi lagi pendedahan kepada pelajar.
Subjek muzik untuk tari juga boleh diperbaiki dan mungkin boleh mencuba
subjek penggunaan tatacahaya, set dan prop terhadap sesuatu koreografi
pendek atau full-length production (bukan subjek dramatari).

Jadual 2: Cadangan Alumni Fakulti Tari berkenaan penambahbaikan Program
Koreografi Ijazah Sarjana Muda Tari di ASWARA

Hasil daripada soal selidik yang telah dilakukan terhadap
70 responden terdiri daripada pelajar Fakulti Tart ASWARA
sesi akademik 2021/2022 dan 13 orang responden adalah
alumni [jazah Sarjana Muda Tari dengan Kepujian
(Koreografi) dari tahun 2010 sehingga 2021 menjawab
kepada persoalan tentang kajian ini. Faktor penurunan
pelajar yang memilih pengkhususan koreografi adalah kerana
pada Carta 1 menunjukkan pilihan pelajar Fakulti Tari
ASWARA memilih pengkhususan persembahan dimana
terdapat 41.4 peratus pelajar ingin mengambil pengkhususan
Koreografi manakala 58.6 peratus pelajar ingin mengambil
pengkhususan Persembahan. Jika dilihat dari carta ini, 41
peratus sahaja daripada 70 orang pelajar mempunyai keinginan
untuk menyambung pengajian dalam koreografi. Walau
bagaimanapun, melalui soal selidik ini mendapati 91.4 peratus
pelajar Fakulti Tari (CGarta 2) tidak bersetuju jika Program
koreografi ini ditutup dari penawaran program Ijazah Sarjana
Muda Tari di ASWARA kerana pelajar yang mempunyai bakat
dalam koreografi tari memerlukan tempat untuk meneruskan
pelajaran mereka dan ASWARA dapat melahirkan graduan
yang mahir dalam bidang tersebut.

Berikut merupakan cadangan bagi menambah jumlah
pengambilan pelajar dalam pengkhususan Koreografi di Fakulti
Tari, ASWARA.

1. Fakulti Tari harus mengkaji semula Program Koreografi
sedia ada seperti mana yang dicadangkan oleh alumni dalam

Jadual 2.

a. Program ini mula ditawarkan pada tahun 2010 dan patut
dikemas kini supaya ia relevan kepada keperluan industri
dan peredaran dunia koreografi masa kini.

b. Kurikulum Program Koreografi sudah mempunyai
kursus-kursus ~ seperti  Improvisasi, = Komposisi,
Koreografi, Rekonstruksi Tari, Muzik untuk Tari, Tari
dan Multimedia. Antara kursus-kursus yang boleh
dicadangkan ke dalam program ialah Screendance, Digital
Choreography, Interdiciplinary Works, Motion Capture for Dance
dan Traditional Dance T hrough New Lenses.

c. Contohnya, terdapat pelajar yang berminat dalam
olahan tarian tradisi. Apabila tamat pengajian,
merecka boleh menggunakan ilmu ini untuk menyertai
pertandingan-pertandingan yang biasa dianjurkan.

d. Pelajar generasi kini yang hidup dalam dunia teknologi
boleh melihat bagaimana sesebuah koreografi itu diolah
dengan aplikasi-aplikasi digital melalui kursus-kursus
yang ditawarkan dalam program.

2. Pendedahan yang jitu harus diberikan kepada orang ramai
tentang Program Koreografi di ASWARA. Salah satu
caranya adalah dengan menganjurkan bengkel seperti yang
dicadangkan oleh alumni dalam Jadual 2.

a. Usaha ASK Dance Company dari 2011 hingga 2013

dalam program Connecting Communities® menunjukkan

8 Sebuah program yang mengandungi bengkel dan persembahan secara percuma
yang dilaksanakan oleh ASK Dance Company ke negeri-negeri di Malaysia. Program
ini merupakan salah satu inisiatif Yayasan Sime Darby memberi manfaat kepada
masyarakat melalui seni persembahan.

impak yang diperolehi daripada program seperti ini.
Dalam Connecting Communities, peserta program akan
menyertai bengkel tari dan menonton persembahan.
Secara tidak langsung, orang ramai dapat mengetahui
tentang Fakulti Tari dan ASWARA.

Fakulti Tari boleh mengadakan bengkel khas untuk
koreografi sahaja dalam program tahunan International
Dance Day. Program ini sentiasa mendapat sambutan
yang memberangsangkan kerana ia percuma dan
diadakan di Kuala Lumpur. Namun, bengkel ini
mesti diadakan dengan format yang menarik minat
pelajar. Fasilitator boleh menayangkan video atau
mempersembahkan sebahagian daripada koreografi
sedia ada. Kemudian, peserta bengkel boleh bertanya
soalan dan berbincang mengenai koreografi tersebut.
Dengan cara ini, ia dapat memberi pendedahan melalui
perspektif yang berbeza mengenai koreografi, disamping
menarik minat calon pelajar untuk menyambung

pengajian di ASWARA.

3. Fakulti Tari juga boleh pergi ke sekolah-sekolah seni di
Malaysia dan mengadakan program-program yang boleh
menarik minat pelajar-pelajar ini untuk menyambung

pengajian dalam Program Koreografi di ASWARA.

a. Melihat kepada usaha Mohd Anis Md Nor dalam

menghidupkan zapin di Malaysia dan kini ronggeng di
bawah The Nusantara Performing Arts Research Center
(NusParc) menunjukkan bahawa suatu usaha yang agresif
tetapi terancang perlu dibuat dengan kadar segera
berkaitan dengan Program Koreografi di ASWARA.
“Kini, ramail orang mengetahui apa itu zapin dan tidak
lama lagi semua akan tahu apa itu ronggeng. People need
to know, like the Barbie doll. Now what they only know is Barbie
doll.”

4. Sesebuah program perlu mempunyai unique selling point.

a. Pendapat alumni dalam Jadual 2 mencadangkan
bahawa Fakulti Tari boleh menjemput koreografer-
koreografer jemputan sama ada sebagai pensyarah
sambilan, fasilitator ataupun penceramah. Contohnya,
Fakulti Tari menjemput koreografer jemputan sebagai
fasilitator selama seminggu dalam sesi Choreolab” dan ia
menjadi sebahagian daripada kurikulum.

b. Selain itu, Fakulti Tari juga boleh mengadakan sesi
bual bicara yang melibatkan alumni-alumni Program
Koreografi yang telah berjaya dalam industri seperti
yang dicadangkan dalam Jadual 1. Bual bicara tersebut
boleh membicarakan proses penghasilan sebuah karya
mereka di samping berkongsi bagaimana pembelajaran
di ASWARA membantu mereka dalam memperoleh
kejayaan. Namun, program ini harus dilaksanakan di
tempat bersasar seperti sekolah seni, akademi-akademi
tarian dan organisasi lain yang mempunyai potensi calon
yang akan menyambung pengajian di ASWARA.

c. Fakultt Tari mempunyai kelebihan kerana terdapat
persembahan tahunan seperti Gelombang Baru yang
membolehkan para pelajar Program Koreografi
mempersembahkan koreografi mereka. Peluang dan
ruang seperti ini tidak terdapat dalam institusi pengajian
tinggi seni persembahan lain di Malaysia. Para pelajar
juga boleh mempelajari ilmu koreografi dengan melalui
sendiri proses bekerja dengan koreografer iaitu para
pensyarah Fakulti Tari dalam persembahan tahunan
yang dipanggil Jamu. Kesemua unique selling point ini
harus disebarkan secara proaktif sama ada melalui media
sosial, surat khabar, radio, rancangan televisyen dan
sebagainya.

9 Sebuah sesi eksplorasi, kolaborasi, eksperimentasi proses kreatif koreografi.
Biasanya seorang fasilitator atau koreografer akan mengetuai sesi choroelab, ataupun
kesemua peserta akan menjalankan sesi secara bersama dan diketuai atau dipandu
oleh seorang fasilitator.

5. ASWARA masih belum disenaraikan dalam UPU dan
terlibat dalam Karnival Pendidikan Negara.

a. Kebanyakan pelajar lepasan Sijil Pelajaran Malaysia
(SPM) dibantu oleh cikgu-cikgu sekolah mengisi borang
UPU. Oleh itu, ASWARA juga harus mensasarkan cikgu-
cikgu sekolah supaya mereka tahu tentang ASWARA.

b. Selain itu, ASWARA mesti terlibat dalam Karnival
Pendidikan Pendidiakan Negara setiap tahun. Karnival
ini merupakan salah satu peluang untuk ASWARA
mempromosikan progam-program pengajian kerana
1a merupakan sebuah program yang diketahui secara
umum oleh ibu bapa serta pelajar-pelajar sekolah
menengah yang ingin mencari institusi pengajian tinggi
selepas tamat SPM.

6. Fakulti melantik pensyarah-pensyarah berbeza di peringkat
[jazah Sarjana Muda bagi menarik minat pelajar diploma
yang menyambung pengajian.

a. Pihak pengurusan akademik perlu memikirkan
bagaimana untuk menguruskan pembahagian pensyarah
ini supaya dapat melaksanakan strategi tersebut.
Pensyarah sambilan yang dilantik juga perlu mempunyai
latar belakang yang tinggi dan terkenal dalam industri.

b. Fakulti Tari juga perlu meyakinkan pelajar bahawa jika
mereka masuk ke dalam Program Koreografi, fakulti
akan membantu menaikkan nama mereka dengan
memberi peluang-peluang seperti menghadiri bengkel,
membuat koreografi untuk persembahan, terlibat dengan
aktiviti-aktiviti dalam serta luar negara dan lain-lain.

7. Antara strategi yang dilaksanakan oleh institusi pengajian
tinggi awam dan swasta untuk menarik minat calon pelajar
adalah adalah dengan pemberian biasiswa.

a. ASWARA boleh membantu dengan menawarkan
pinjaman boleh ubah kepada biasiswa pelajar yang

cemerlang dalam Program Koreografi. Oleh kerana
faktor kewangan menjadi salah satu faktor pemilihan
suatu program pengajian, pemberian biasiswa ini boleh
menarik minat calon-calon pelajar yang datang dari
keluarga kurang kemampuan ekonomi atau mereka
yang sudah bekerja tetapi berminat untuk menyambung
pengajian ke peringkat lebih tinggi.

Perbincangan
Jumlah pengambilan koreografer dan penari di agensi kerajaan
Malaysia
Koreografer | Penari
Jabatan Kebudayaan dan Kesenian Negara 1 1020
Istana Budaya 5 60
Majlis Kebudayaan Negeri di bawah Sctiausaha | 920
Kerajaan Neger1 (Pulau Pinang)
Kumpulan Kesenian & Kebudayaan Perbadanan
1 10
Labuan
Kumpulan Kesenian DBKL 3 60
Lembaga Kebudayaan Sabah 3 15

Jadual 3: Nisbah bilangan koreografi dan penari di organisasi kerajaan dan swasta.

Jumlah pengambilan koreografer dan penari syarikat tari luar

negara

Koreografer | Penari
The Royal Ballet, London 2 96
Bayahinah Dance Company, The Philippines 1 35
Batsheva Dance Company, Israel 5 48
Riverdance, Ireland 1 16
American Ballet Theatre, USA 3 85

Beijing Dance LDTX, China 2 14

Jadual 4: Jumlah pengambilan koreografer dan penari syarikat tari di luar negara.

Koreografi adalah sebuah bidang yang memerlukan kemahiran
yang spesifik seperti kreativiti, kepimpinan, penyelesaian
masalah, pengurusan, merancang dan banyak lagi. Kemahiran-

kemahiran ini memerlukan kematangan, pengalaman dan
bakat bagi seseorang itu mahir dalam koreografi. Menurut D’
Cruz, “Lihat dalam bidang perubatan, mungkin terdapat 100
orang jururawat dalam hospital, 50 doktor dan lima orang
doktor pakar dan hanya seorang sahaja doktor pakar untuk
sesetengah bidang perubatan! Begitulah persamaannya dengan
situasi bilangan penari dengan koreografer dalam industri
seni.” (Temu bual, 8 Ogos 2022). Occupational Employment
and Wage Statistics'” menunjukkan perbezaan data bilangan
koreografer dan penari sebagai kerjaya di Amerika Syarikat.
Data tersebut menunjukkan seramai 5,400 orang koreografer
dan 8,930 penari bekerja sebagai profesional dalam bidang tari.
Jadual 3 dan 4 menunjukkan nisbah pengambilan penari dan
koreografer oleh organisasi kerajaan serta swasta di Malaysia
dan luar negara. Nisbah ini membuktikan bahawa jumlah
koreografer yang bekerja dalam suatu organisasi adalah lebih
rendah berbanding jumlah penari. Perbezaan nisbah ini juga
adalah disebabkan oleh faktor tuntutan kemahiran atau sistem
bekerja antara koreografer dan penari. Contohnya, dalam
sesebuah produksi, seorang koreografer akan mengendalikan
sekumpulan penari yang terdiri daripada solo, duet,
ataupun berkumpulan. Ini adalah sistem bekerja yang normal
bagi seorang koreografer dalam bidang tari.

Menurut Gonzales, “Apabila melihat kepada industri
tari di Malaysia, jika jumlah pelajar yang masuk ke Program
Koreografi adalah seramai lima orang pun sudah dikira sangat
bagus. Saya faham bagi pihak pengurusan keutamaan mereka
adalah bilangan pelajar, namun jika dalam lima orang itu kita
dapat melahirkan seorang koreografer yang mengharumkan
nama Malaysia suatu hari nanti, 1a lebih daripada berbaloi
(temu bual, 18 September 2022). Oleh itu, ASWARA perlu
meningkatkan usaha dalam mempromosikan program ini supaya
1a tidak dijumudkan. Jika institusi pengajian tinggi di Malaysia
sendiri tidak mempunyai Program Koreografi, maka di mana

10 Sebuah organisasi yang dikendalikan oleh Division of Occupational Employment
and Wage Statistics di Amerika Syarikat yang memberi informasi mengenai pekerjaan.

generasi-generasi muda akan mempelajari bidang koreografi
secara formal dan akademik? Adakah mencukupi hanya dengan
bengkel-bengkel serta kursus-kursus jangka masa pendek sahaja?
Tidak dinafikan ada koreografer yang boleh mencapai kejayaan
hanya dengan pengalaman sahaja. Namun, bukankah lebih baik
jika suatu negara dapat menghasilkan barisan koreografer yang
lahir daripada pengalaman dan juga koreografer yang mendapat
pendidikan ilmu koreografi secara akademik? Ini akan memberi
kelebihan dan pembangunan yang lebih positif kepada bidang
koreografi itu sendiri.

Kesimpulan

Dapatan kajian ini menunjukkan majoriti responden iaitu
sebanyak 91.4 peratus (76 orang daripada 84 orang responden)
serta kedua-dua orang informan bersetuju bahawa Program
Koreografi di Fakulti Tari masih relevan dan tidak bersetuju jika
program ini ditutup. Secara tidak langsung, kajian menunjukkan
bahawa program ini mempunyai keistimewaan dan kekuatannya
yang tersendiri, tambahan pula ia merupakan satu-satunya
Program Koreografi yang terdapat dalam institusi pengajian
tinggi seni persembahan di Malaysia. Namun, apabila program
ini tidak ditawarkan oleh mana-mana institusi pengajian tinggi,
1a adalah kekurangan juga kerana kelihatan tidak popular dan
kurang mendapat perhatian. Kesimpulannya, faktor pemilihan
sama ada program Persembahan atau Koreografi adalah
bergantung kepada pengetahuan, pengalaman dan kemahiran
pelajar terhadap program yang ditawarkan. Menurut Boyer, “/n
choosing a college, one of life’s major decisions ts being made. A lot of time,
money, and effort will be involved. The shape and quality of the student’s life
may rest on the outcome.” Oleh yang demikian, untuk meningkatkan
jumlah pengambilan pelajar bagi program ini pada masa
hadapan, peningkatan usaha dalam pelbagai medium media
sosial termasuk televisyen, radio, surat khabar masth memainkan
peranan yang penting. (Gonzales, temu bual, 2022).

